
 

Ökonomische Volet vun de Fräihandelsofkommen 

Gudde Moien 

De Neoliberalismus ass an den 1970 Joeren agelaut ginn, zënterhier 
gëtt eng Politik gemaach déi de Rôle vum Staat aschränkt an dat 
Privat favoriséiert.  

Näischt dierf der fräier Zirkulatioun vu Kapital, Servicer an Wueren 
am Wee stoen. 

Douanestaxen erlaben eng protektionistesch Politik. Ouni si kënne 
weder landwirschatlich Produkter nach lokaalt Handwierk geschützt 
ginn. Des Taxen brënge Geld an d’Staatskeesen, a bis lo weess nach 
keen wéi dat soll kompenséiert ginn. 

Verschidde Normen bei de Produkter sinn Handelshemmisse genee 
wéi Sozial-, Sanitär- an Ëmweltstandarden, eng neoliberal 
Wirtschaftsordnung wëllt alles niveléieren, de preference no ënnen. 

Bal alles wat dat lescht Joerhonnert vu Gewerkschaften, der 
Zivilgesellschaft an Ëmweltverbänn erkämpft gouf, gëtt a Fro gestalt. 

Privatbetrieber verdënge gär vill Geld, an duerfir rappen se sëch gär 
profitabel ëffentlich Betrieber ënnert de Nol. Mat Tisa an TTIP ass et 
sou datt de Staat ee Privatbetrieb matt deem selweschte Montant 
muss subventionnéieren wéi säin eegenen. 

Mat TiSA steet och rëm d’Waasser zur Dispositioun, Waasser dierf 
keng Wuer sinn, et ass inakzeptabel datt Multien Krunnewaasser a 
Plastiksfläsche fëllen an et iwwert 1000de vu Kilometer bei äis an de 
Supermarché bréngen. Sou een Handel wëlle mer net. 

Watt den Zouwuess vun Aarbechtsplazen ugeet sou ass éischter 
unzehuelen dat de Chômage duerch TTIP an d’Luucht geet. Wueren 
an Servicer ginn do gemaach wou de Coût salarial am déifsten ass, 



ann ann Amerika ass d’Aarbechtsrecht ënnerentwéckelt, d‘Léin vill 
méi niddreg. 

Den transatlanteschen Handel wärt zouhuelen op Käschte vum 
intrakommunautären Handel, wou virun allem déi kleng a mëttel 
Betriiber drënner leiden wäerte. 

PME kënne net virun de Schiedsgeriichter kloen well si net genuch 
Geld hun, ausserdem si si eventuell net ann dem Land ebabléiert wou 
se sëch geschädigt fillen. 

Mais wéien profitéiert da lo vun dësen Traiteeën? 

Erfahrungsgemäss di international Konzerner an de Finanzsektor déi 
iwwerall ee Pied-à-terre hunn an Mënschen, wéi Schachfiguren 
kënne do asetzen wou se grad am bëllegsten sënn, an d’Geld dohi 
schieben wou grad am mannste Steiere musse bezuelt ginn. 

Privat Schiedsgeriichter si fir multinational Konzerner gemach, déi 
ëmmer dann géint ee Staat kloen kënnen wann se mengen hiere 
Profit géif rofgoen wéinst engem Gesetz dat gemach gëtt fir 
d’Bevëlkerung, d’Salariat oder d’Emwelt ze schützen.  

Un dësem Prinzip änneren och di kosmetisch Operatiounen neischt 
déi lo vun der EU Kommissioun proposéiert ginn ass. Strofen déi géint 
Staaten ausgesprach ginn sinn extrem héich. 

Weder d’Bevëlkerung ann Europa, nach ann Amerika a Kanada a scho 
guer net ann Entwécklungslänner huet Interêt u 
Fräihandelsaccorden. 

D’Bevëlkerung huet Interêt un enger sozialgerechter, 
ëmweltfrëndlecher Wirtschaftsentwëcklung, déi ouni wäit 
Transportweeër eng lokal Produktioun favoriséiert. 

 Merci 


